
Annatotsiya 

Mazkur maqolada oliy ta’lim tizimida talabalarni o‘qitish metodikasining 

takomillashtirish, talabalarning didaktik hamda metodik tayyorgarliklarini ilg‘or 

xorijiy tajribalar asosida rivojlantirish, elektron axborot ta’lim resurslarini yaratish, 

ta’lim jarayonini kreativ modellar asosida takomillashtirish, zamonaviy axborot-

kommunikatsiya texnologiyalaridan foydalanishni rivojlantirish. 

 

Kalit so’zlar: o‘quv-tarbiya jarayonini optimallashtirishning pedagogik 

mexanizmlarini yaratish, fanlararo aloqadorlik, muammoli ta’lim, bilimlar sintezi, 

didaktik mashg‘lumotlar tizimini takomillashtirish 

 

Аннатосия 

В данной статье совершенствованию методики обучения студентов в системе 

высшего образования, развитию дидактико-методической подготовки 

студентов на основе передового зарубежного опыта, созданию электронных 

информационно-образовательных ресурсов, совершенствованию учебного 

процесса на основе творческие модели, использование современных 

информационных и коммуникационных технологий развития. 

Annattosia 

In this article, the improvement of the methodology of teaching students in the higher 

education system, the development of didactic and methodical training of students 

based on advanced foreign experiences, the creation of electronic information 

educational resources, the improvement of the educational process based on creative 

models, the use of modern information and communication technologies 

development. 

 

Keywords: creation of pedagogical mechanisms for optimizing the educational 

process, interdisciplinarity, problem-based learning, synthesis of knowledge, 

improvement of didactic training data system 

O‘qituvchini uzluksiz ta’lim jarayoniga faol jalb qilinishi uning ijodkorlik 

salohiyatini, kompetentligini va pedagogik mahoratini, ijtimoiy va kasbiy 

mobilligini, uning fuqarolik pozitsiyasini va kasbiy ahamiyatga ega bo‘lgan 

sifatlarini rivojlantirishning bosh sharti hisoblanadi. Faoliyatning bu yo‘nalishida 

fanlararo bog‘lanishlar katta rol o‘ynaydi. Fanlararo bog‘lanishlarni ta’lim 

oluvchilar bilimining sifatini oshirishning didaktik sharti sifatida fanlararo 

bog‘lanishni amalga oshirish zarurligi hamda ta’lim oluvchilarning dialektik 

fikrlashini rivojlantirishda o‘qitishning roli psixologik-pedagogik adabiyotlarda va 

tadqiqotlarda ko‘rsatib o‘tilgan. Ko‘p sonli tadqiqotlar shuni ko‘rsatdiki, tabiiy-

matematik turkum fanlarining dasturlari o‘zaro moslashmagan, tushunchalar, 

qonunlar, nazariyalarning tabiiy-matematik turkum fanlari uchun umumiy talqini, 

shuningdek, ularni shakllantirishda izchiliik yo‘q; ularda tabiat hodisalari o‘rtasidagi 

bog‘lanishlar zaif aks ettirilganligi ta’lim oluvchilarning tabiiy-ilmiy fanlar bo‘yicha 

olgan bilimlari tarqoq bo‘lib qolyapti. Ularda atrof-olamning rivojlanish 

qonuniyatlarini ilmiy tushunish, tabiiy fanlar asoslarini o‘rganishda olgan bilimlarini 

majmuaviy qo‘llash malakasi yo‘q.  

Maktabda tabiiy-matematik fan asoslarini o‘rganishning yuzaga kelgan an’anaviy 

tizimida bu kamchiliklarni bartaraf etishda fanlararo bog‘lanishlarning roli katta. 

Biroq, bizning kuzatishlarimiz va adabiyotlar tahlil shuni ko‘rsatdiki, agar fanlararo 

bog‘lanish masalalari u yoki bu darajada tadqiq qilingan va o‘rta umumiy ta’limga 

nisbatan aniqlangan bo‘lsa, pedagogika oliy ta’lim muassasalarida bo‘lajak 

o‘qituvchilarni o‘rta maktabda bunday faoliyatni tashkil qilish va olib borishga 

kasbiy-pedagogik, metodik tayyorlash masalalari bugungi kunda yetarlicha tadqiq 

qilinmagan va yoritilmagan.  

Bo‘lajak o‘qituvchilar pedagogika oliy ta’lim muassasida o‘qiyotgan davrda 

umumiy o‘rta ta’lim maktabida fanlararo bog‘lanish amalga oshirishga yetarlicha 

tayyorlanmagan bo‘ladilar. Ularda maktab o‘quvchilari bilan darslarni va darsdan 

tashqari mashg‘ulotlarni fanlarning o‘zaro bog‘lanish elemantlarini hisobga olgan 

holda tashkil qilish va o‘tkazish bo‘yicha bilim, malaka va ko‘nikmalari yetarli 

darajada rivojlanmagan. Tadqiq qilinayotgan fanlar bo‘yicha talabalarning o‘rta 

maktabdagi pedagogik amaliyoti davrida olib borilgan kuzatishlar va eksperimental 

ishlar shuni ko‘rsatdiki, talabalarda, masalan, fizika va Kimyodan natijalarni olish 

uchun matematika apparatlaridan foydalanish yetarlicha rivojlanmagan, “Kimyo” 

bilan “Geografiya” bilan “Biologiya” orasidagi o‘zaro bog‘langan bilimlar yetarli 

emas va h.k. 

Fanlararo bo‘lanishlarning metodologik muammolarini o‘rganishdan kelib chiqib, 

biz fanlararo bog‘lanishlarning didaktik yo‘nalishdagi masalalariga qisqacha 

to‘htalib o‘tishimizga to‘g‘ri keladi, chunki ular fanlararo bog‘lanishlarga nisbatan 

biror asosni (metodologik asosni hosil qiladi) va didaktik kategoriya sifatida 

qaraladi.  

Fanlararo bog‘lanishlarning didaktik kategoriyalarining mohiyatini va ularning 

turlarini aniqlashga bo‘lgan yondashuvlar juda turli-tumandir. Tadqiqotchilarning 

fanlararo bog‘lanishlarning mohiyatini tushunishdagi va ularning turlarini sinflarga 

ajratishdagi ilmiy pozitsiyalarini tadqiqotning fanlararo bog‘lanishlar asosida hal 

qilinadigan konkret pedagogik vazifalari, fanlararo bog‘lanish muammolarining 

o‘rganilayotgan jihatlari va ularni hal qilinish darajasi, konkret bog‘lanishlarni 

ajratib ko‘rsatish kabi omillar belgilab beradi.  

Modomiki, fanlararo bog‘lanishlarning didaktik asoslari o‘quv dasturlarining turli 

elementlarini birlashtirishni nazarda tutuvchi o‘quv bilimlarining integratsiyasida 

ifodalanar ekan, shuning uchun ham birgina hodisani talqin qilishda qarama-

qarshiliklarni istisno qilishni talab etishi kelib chiqadi, o‘rta maktabda o‘quv 

fanlarining bir-biriga muvofiqligi esa tabiiy-matematik turkum o‘quv fanlaridan har 

birining metodikasini muvaffaqiyatli ishlab chiqishning zarur didaktik sharti 

hisoblanadi. Shuning uchun ham didaktika konkret o‘quv fanining metodikasini 

ishlab chiqishni boshqa o‘quv fanolarining metodikasi bilan muvofiqlashtirishga 

to‘g‘ridan-to‘g‘ri bog‘liq deb hisoblaydi, aynan shuning o‘zi oliy pedagogika 

maktabida fanlararo bog‘lanishni o‘rgantishning asl mohiyati hisoblanadi.  

Shunday qilib, pedagogika fanining fanlararo bog‘lanishlar didaktik 

kategoriyasining mohiyatiga chuqur kirib borishi o‘qitish jarayonini umumiy tashkil 

qilishda ularning yarim funktsionalliligi, harakatchanligi, ma’noli ahamiyatining 

nisbiyligi haqidagi xulosalarga olib keladi.  

Metodologik, konstruktiv va shakllantiruvchi vazifalarning birligida fanlararo 

bog‘lanishlar tizimlilik va majmuaviylikning umumiy tamoyillari nuqtai nazaridan 

fanni o‘qitish jarayonining mazmunini qurish va tashqil qilishga zamonaviy didaktik 

(fanlararo) yondashuvni yaratadi.  

Fanlararo bog‘lanishlar o‘qitish tamoyili sifatida namoyon bo‘ladilar. O‘qituvchi va 

ta’lim oluvchilar faoliyatining o‘zaro aloqasi didaktikaning predmeti hisoblanadi. 

Qanday didaktik kategoriya darajasida fanlararo bog‘lanishlar o‘qitish amaliyotida 

bunday o‘zaro aloqaning samaradorligini ta’minlaydi? O‘qitish tamoyillari ana 

shunday kategoriya hisoblanadi.  

Fanlararo bog‘lanish mustaqil tamoyil sifatida barcha boshqa tamoyillarni ilmiy 

dunyoqarash, tabiat haqidagi bilimlarning yaxlit tizimi, texnika va jamiyat 

vazifalarini hal qilishga bo‘ysundirgan holda ularning maqsadli yo‘nalishini aniqlab 

berishi mumkin. Va u holda ko‘rgazmalilik, tizimlilik, individual yondashuv, 

jamoada ishlash, amaliyot bilan bog‘liqlik, o‘qitishni faollashtirish fanlararo 

bog‘lanish tamoyilini amalga oshirish vositasiga aylanadilar. Fanlararo bog‘lanish 

aynan mustaqil tamoyil rolida o‘zining konstruktiv vazifasini bajaradi: o‘quv rejasi, 

dasturlar, darsliklar tuzilmasiga, o‘qitishning mazmuni, metodi va shakllarini 

tanlashga ta’sir ko‘rsatadi.  

 Fanlararo bog‘lanish ham, didaktikaning boshqa tamoyillari kasbi, umumiylik 

xususiyatiga ega. Ularning ta’siri barcha o‘quv fanlariga taalluqli bo‘lib, har bir 

o‘quv mavzusini o‘rganish boshqa o‘quv fanlari bilan bog‘lanishning u yoki bu 

ko‘rinishini o‘z ichiga olishi mumkin. Fanlararo bog‘lanish o‘qitishning barcha 

funksiyalariga har tomonlama ta’sir ko‘rsatadi: ilmiy bilimlar tizimini, 

umumlashgan bilish malakalarini, keng bilishga qiziqishni, o‘quvchilarning 

dunyoqarashga oid e’tiqodlarini shakllantirish o‘qituvchining maqsadga 

yo‘naltirilgan harakatlarisiz amalga oshirilishi mumkin emas.  

Fanlararo bog‘lanish o‘qitish tamoyili sifatida o‘qitish jarayonining barcha 

komponentlariga o‘ziga xos talablarni qo‘yadi. O‘quv faniga, o‘quv mavzusiga, 

darslarga nisbatan vazifalarni shakllantirishda ta’lim oluvchilarning boshqa o‘quv 

fanlaridan olgan bilim va malakalarini qo‘llash, rivojlantirish, mustahkamlash va 

umumlashtirish o‘z aksini topishi kerak. O‘quv materialining mazmunida avvalroq 

boshqa fanlardan o‘rganilgan bilimlarga tayanishni talab qiladigan savollarni ajratib 

ko‘rsatish, keyinchalik boshqa fanlarni o‘rganishda rivojlantiriladigan savollarni 

belgilab qo‘yish muhim. Har bir o‘quv mavzusida fanga oid tushunchalarni va ancha 

kengroq, bir qator fanlar uchun umumiy bo‘lgan, fanlararo bog‘lanish yordamida 

rivojlantiriladigan tushunchalarni ajratib ko‘rsatish lozim. Fanlararo bog‘lanishlar 

yordamida har bir o‘quv mavzusini yoki umumlashtiruvchi darslarda bir qator 

mavzularni o‘rganishda shakllantirilishi mumkin bo‘lgan dunyoqarash g‘oyalarini 

aniqlab olish katta tarbiyaviy ahamiyatga ega. O‘qitish metodlarida fanlararo 

bog‘lanishlar boshqa kurslardan olingan bilimlarni qo‘llashda ijodiy izlanishni 

kuchaytiradi. Bu esa ta’lim oluvchilarning fikrlashini kuchaytiradi, ularni turli 

fanlarga oid bilimlarni tahlil qilishga, sintezlashga hamda turli nazariyalar va 

tushunchalar tizimiga umumlashtirishga undaydi.  

